
    DARD AHLINING SULTONI



    


    Azaldin men dili g‘amgin xaloyiq xaylini sevdim,

    Shahid qonin sipqormish shahanshohlardin orim bor.


    Mashrab


    


    O‘zbek va boshqa turkiyzabon xalqlar adabiyotida o‘zining otashnafas, xalqchil she’rlari bilan keng shuhrat topgan mumtoz o‘zbek adabiyotining ulug namoyandalaridan biri Boborahim Mulla Vali o‘g‘li Mashrabdir.


    Mashrab taxallusi bilan yozilgan uning sodda va ravon tilda hamda isyonkor ruhdagi asarlarini o‘qigan yo eshitgan she’r shaydosi darhol ularni yodda saqlab qolishga harakat qiladi. Shoirning jozibador she’rlari bilan aytiladigan qo‘shiqlari tinglovchining ko‘ngil mulkidan mustahkam o‘rin oladi.


    Mashrabning sarguzashtlarga boy hayot yo‘li, ma’lum darajada ziddiyatlardan holi bo‘lmagan ijodiy faoliyati u hayotlik davridayoq turli tarix va tazkiralardan o‘rin olib, kitobxon va tadqiqotchilarni hamon maftun etib kelmoqda.


    Boborahim Mashrab haqidagi dastlabki yozma ma’lumot uning zamondoshi — samarqandlik olim va mudarris Badeho Maleho tomonidan tuzilgan «Muzakkir ul-ashob» («Suhbatdoshlar tazkirasi») nomli asarda uchraydi. Shuningdek, o‘tmishda birin-ketin yuzaga kelgan Ziyovutdin Bog‘istoniyning «Tazkirayi qalandaron», Abdulmutallibxo‘janing «Majmuayi Fahmiy», Hakimxonto‘raning «Muntaxab ut-tavorix» («Saylanma tarixlar»), Mirzo Olim Mushrifning «Ansobus-salotin va tavorixi xavoqayin» («Sultonlar nasl-nasabi va xoqonlar tarixi»), Majzub Namongoniyning «Tazkiratul avliyo» kabi qo‘lyozma, toshbosma kitoblari orqali bizgacha yetib kelgan qator asarlarda shoir Mashrab haqidagi ozmi-ko‘pmi ma’lumotlar uchraydi. Inqilobgacha va undan keyingi vaqtlarda N.I.Veselovskiy, Pantusov, X.S.Likoshin, V.L.Vyatkin, I.Ahmedov, I.Sultonov, P.Shamsiev, Kartsev, G‘afur G‘ulom, A.Hayitmetov, A.Abdug‘afurov, M.Zokirov, E.Shodiev, I.Abdullaev, O.Nosirov va boshqa olimlar Mashrab asarlarini topish, ularni o‘rganish, nashr etish va biografiyasini tadqiq qilish borasida ma’lum yutuqlarni qo‘lga kiritdilar. Yuqoridagi manbalar asosida shoir tarjima holini qisqa quyidagicha bayon qilish mumkin.


    Bo‘lajak otashnafas shoir Mashrab qo‘l kuchi bilan bo‘z to‘qib, shu orqali tirikchilik qiluvchi Mulla Vali va Bibi Salimalar oilasnda 1640 pilda Namangan shahrining Maddohon guzarida tavallud topgan. Mashrab keyinchalik yozgan g‘azallarida o‘zining namanganlik ekanligiga nshora qilib, qator quyidagicha tarjimai holga oid mazmundagi misralarni yozib qoldirgan. Chunonchi:


    


    G‘azna, Namangan ichida yurdi Rahimbobo so‘rab,

    Topmadi bir hodisni, tolibi rahbar o‘zum.


    


    Na malakman, na farishta, men ham odam naslidin,

    Men tavalludi o‘shal farzandi Namongoniyman.


    


    Namangan shahridin ketsam, meni yo‘qlar kishim bormu,

    G‘ariblik shahrida yursam meni yo‘qlar kishim bormu,


    


    va boshqa yana qator misollarni keltirish mumkin.


    Yosh Rahimbobo mahalliy domla qo‘lida ilk saboqni olgach, ilm-ma’rifatda Namanganda dong taratgan Mullo Bozor oxund qo‘lida ta’lim-tarbiya ko‘radi, shu davrdan ijodiy ishga kirishib, Umam, Mahdiy, ko‘proq Mashrab taxalluslari bilan o‘zbek va fors-tojik tillarida she’riy asarlarni yarata boshlaydi.


    So‘ngra ustozi mulla Bozor oxund chmaslahati bilan Namangandan Qashqarga borib, o‘z davrining nufuzli ulamolarndan Ofoqxo‘ja eshon dargohida «bir po‘stinni yetti yil kiyib» xizmat qilib, bilim olganligi ma’lum.


    Mashrabning shaxsiy-oilaviy hayoti haqida fikr yuritganda, manbalar uning uylanmay o‘tganlpgnni qayd etganligini ko‘rsatib o‘tish. kerak. Bu haqda 1911 yilda O‘rta Osiyo arxeologlari ilmiy jamiyatida qilgan ma’ruzasida Pantusov yuqoridagi masala bo‘yicha o‘z mulohazalarini bayon qilgan. Shu manbada ta’kidlanishncha, Mashrab uylanmagan, undan zurriyod qolmagan, ammo uning singlisidan Normuhammadxo‘ja va Inog‘omxo‘ja ismli ikki o‘g‘il farzand qolganligini ma’lum qilgan.


    Mashrab o‘z g‘azallarida yozishicha, «ko‘h-bako‘h, sahroma sahro kezib» ko‘pgina o‘lka-yurtlar, shahar-qishloqlarni qalandarlarga bosh bo‘lib kezib chiqqan. U Qashqarda Ofoqxo‘ja huzurida qattiq tan jazosi, ya’ni: «erlik iqtidoridan» mahrum qilinib, bu dargohdan quvilgach, u dastlab onasining ziyoratiga kelib, so‘ng Andijon, O‘sh, Xo‘jand, Toshkent, Sayram, Turkiston, Buxoro kabi qator katta-kichik shahar, tumanlarda bo‘lib Ahmad Yassaviy, Bahouddin Naqshband kabi aziz zotlarning qadamjolarini ziyorat qilib, Makkaga bormoqchi bo‘ladi. Ammo negadir:


    


    Yorsiz ham bodasiz Makkaga bormoq ne kerak,

    Ibrohimdan qolgan ul eski do‘konni na qilay?


    

    Urayinmu boshima sakkiz bihishtu do‘zaxin,

    Bo‘lmasa vasli manga, ikki jahonni na qilay?


    


    deb safar yo‘lini Balx tomonga buradi va u yerda ba’zi «beadabliklar»: sodir qilgani uchun yurt hukmdori Mahmudbiy Qatag‘on tomonidan 1711 yilda dorga osib o‘ldirishga farmon beriladi. Mashrab qo‘llarini bog‘lab o‘limga olib ketmoqchi bo‘lgan jallodlarga mardona boqib, shunday deydi:


    


    Chun qo‘lim birla oyog‘im bog‘lamoq hojat emas,

    Man o‘limg‘a roziman chun turg‘ali toqat emas.


    

    Muncha shiddat birla boshim kesgali zo‘r aylama,

    Baski odam qoni to‘kmak sanga ham toat emas.



    Chun muborak bo‘lsun, ey Mashrab, qizil qoning seni,

    Xo‘b ish bo‘ldi senga jon berganing ofat emas.


    


    Mashrabppng adabiy merosida asosan g‘azal, muxammas, murabba’ kabi she’riy janrlar ko‘p uchraydi. Adabiyotshunos Fitratiing yozishicha, o‘zbek adabiyoti tarixida Mashrab mustazod janrida eng ko‘p ijod qilgan shoirlarning biridir. Shuningdek, Imom G‘azzoliyning «Qimyoyi saodat», Jaloliddin Rumiyning «Masnaviyi ma’naviy» asarlari «Kimyo» va «Mabdayi nur» («Nurning kelib chiqish joyi») nomlari bilan Boborahim Mashrab tomonidan o‘zbek tiliga o‘girilgan.


    Shoirning adabiy merosi turli yillarda xrestomatiya, o‘quv qo‘llanmalari, alohida nashrlar orqali nashr qilinib kelinayotgan bo‘lsa-da, ma’lum sabablarga ko‘ra, uning «Kimyoyi saodat» va «Mabdayi nur» nomli yirik hajmli asarlari hanuz kitobxonlar mulkiga aylanganicha yo‘q. Buning sabablaridan biri ularning avvalo diniy ruh bilan sug‘orilganligi bo‘lsa, ikkinchidan ayrim olimlar bu asarlarning muallifi Boborahim Mashrab ekanligiga shubha bilan qarab keldilar. Bu shubhali fikrni ilk bor rus arxeolog-tadqiqotchilaridan V.Vyatkin Mashrabning asarlariga emas, hatto uning tarixiy shaxs ekanligiga ham shubha bildirib, professor A. E. Shmidt sharafiga shogirdlari tomonidan bag‘ishlangan ilmiy to‘plamga kiritgan «Farg‘onalik mistik shoir — devonai Mashrab» nomli maqolasida shunday mulohazalarni yozgan: «XVII va XVIII asr boshlaridagi Farg‘ona tarixida mistik Mashrabning original figurasi ko‘zga tashlanadi. Afsuski, uning tarjimai holi mutlaqo noma’lum.


    Shu davrlarga oid va boshqa xil musulmon manbalari uning tarjimai holini yoritish u yoqda tursin, hatto u haqda mutlaqo ma’lumot bermaydi. Bu hol Mashrab tarixiy shaxs emas, balki afsonaviy siymo, u haqdagi qissa bir uydirmadap iboratdir», degan.


    V. Vyatkinning bunday shubhali qarashlari professor Fitrat tomonidan dalillar bilan keskin rad etiladi. Chunonchi, Fntrat Mashrab haqida ma’lumot beruvchi XVII—XVIII asrlarda yozilgan «Muzakkirul-ashob», «Majmuani Fahmiy, «Muntahabut-tavorix» kabi bir necha manbalarni dalil sifatida keltiradi.


    V. Vyatkin «Mabdayi nur» Boborahim Mashrabniki emas, boshqa bir muallifniki bo‘lsa kerak, deb taxmin qiladi.


    Fitrat bu da’voni ham misollar bilan rad etadi. Fitrat «Mabdayi nur» nomli mashhur asarni Mashrab Ofoqxo‘janing taklifi bilan shu dargohda turkiy-o‘zbek tiliga forsiydan o‘girganligini «Mabdayi nur»dan olingan quyidagi misralar bilan isbotlashga harakat qilgan. Fitrat quyidagi misralarni keltiradi:


    


    Yetushti Mashrab o‘shal kun «Mabdayi nur»ga

    Valiyi Xo‘jayi Ofoq shohni himmatidandur,


    


    desa, biz shunga yaqin fikrni «Mabdayi nur»dan ko‘plab keltirishimiz mumkin. Chunonchi:


    


    Nido keldi, ey Mashrab talabdin uzma umiding,

    Ochildi «Mabdayi nur»i haqikat nuktadoniyman.


    


    Afsuski, yigirmanchi yillarda boshlangan bunday munozarali, chalkash fikrlar keyingi yillarda yaratilgan G‘afur G‘ulomning «Ikki Mashrab», V.Abdullaevning «O‘zbek adabiyoti tarixi» kabi maqola va darslik asarlarida davom etib, hatto uning ayrim muxammaslari ham shubha ostiga olindi. Bunday fikrni olg‘a suruvchi mualliflar yuqorida tilga olingan V.Vyatkin, A.Fitrat maqolalariga o‘z munosabatlariii bildirmasdan, qat’iy hukm chiqarib, «Mabdayi nur» kabi asarlar Mashrabi Soniy taxallusli muallifga tegishli bo‘lib, ularni Boborahim Mashrab qalamiga mansub deyish isnod deyish darajasiga borib yetdilar. («Ikki Mashrab», «Qizil O‘zbekiston» gazetasi, 1959 yil, 12 iyul.)


    Bunday munozarali qarashlarga Beruniy mukofoti sovrindori, professor I.Abdullaev, taniqli mashrabshunos olim, filologiya fanlari nomzodi Muhsin Zokirovlar so‘nggi yillarda yozilgan maqolalarida ishonchli dalillar orqali javob berib, «Mabdayi nur» va «Kimyo» asarlari hech shubhasiz Boborahim Mashrab qalamiga mansubdur, degan fikrni isbot etdilar.


    Binobarin, endilikda mazkur asarlarni nashr etish, tadqiq qilish vaqti yetdi. Ulardagi falsafiy-axloqiy qarashlar bugungi kun kitobxonlarini ma’naviy kamolot sari yuksaltirishda muhim manbalardan bo‘lib xizmat qilishi shubhasizdir.


    «Mabdayi-nur» asari haqida ilk mulohaza yuritgan adabiyotshunos M. Zokirov shunday fikrlarni bayon qiladi:


    «Mabdayi nur» asosan Jaloliddin Rumiyning «Masnaviy»si ta’sirida yozilgan.


    «Mabdayi nur» quyidagi tartibda bitilgan: asarning boshlanish qismida Jaloliddin Rumiyning «Masnaviy»sidan ilk bayt olingan va shu ilk bayt sharhi sifatida kirish qismi yozilgan. Bundan keyin shu «Masnaviy»dan turli baytlarni saylab olib har bir qismning boshlanmasiga bitilib, undan keyin Mashrabning o‘zi shu baytlarning sharhi sifatida turli diniy-afsonaviy, axloqiy hikoyatlarni bergan.


    «Mabdayi nur» 176 ta diniy, afsonaviy, axloqiy hikoyatlardan, 30 ta ta’limiy parcha, 35 ta g‘azal, 2 ta o‘zbekcha, 1 ta arabcha mustazoddan iborat.»


    Mazkur, masnaviy usulida bitilgan «Mabdayi nur» o‘z xarakteri bilan Sa’diyning «Bo‘ston», Alisher Navoiyning «Hayratul-abror»laridagidek falsafiy-axloqiy yo‘nalish mazmunida.


    «Mabdayi nur» Jaloliddin Rumiyning «Masnaviyi ma’naviy» asaridagi mashhur:


    


    Bishnav az nay chun hikoyat mekunad,

    Va az judoyiho shikoyat mekunad


    


    misrali baytini erkin tarjima sharhiy bayonini berishdan boshlaydi.


    Chunonchi, yuqoridagi bayt bahonasida:


    


    Anglag‘il nay ne hikoyatlar qilur,

    Kim judolig‘din shikoyatlar qilur,

    Nay vujudi orifiy billohdur,

    Chiqsa naydin har sado dono bilur,


    Har zamon naydin chiqur savtu sado,

    Bas quloq solsang barisi bir nido.

    Xayru sharni on qadar tahqiq qil,

    Ey Aminiddin mani pandimni bil.


    Sargaron aylar sani kibru g‘urur,


    Garchi munda bilmasang marg bildirur.


    


    «Mabdayi nur»dagi dastlabki ushbu misralarda Boborahim Mashrab o‘zining falsafiy-tasavvufona qarashlarini ifodalab, inson bilan yaratuvchi Ollohning asli bir vohid, lekin inson vujudi bir nay bo‘lib, unga jon yashiringan. O‘z aslidan ajragan ruh — jon yana o‘sha vujudi mutlaq bilan birlashish, vasliga vosil bo‘lish shavqida naydan nolakor sadolar chiqadi. Muallif fikrni davom ettirib, bizga noma’lum Aminiddinga nasihat qilib, xayru sharni tahqiq qilishga da’vat qiladi. Shuningdek, inson besh kunlik yorug‘ dunyodagi umrida kibru g‘ururga berilmasligini uqtiradi. Asarda bunday axloqiy-falsafiy qarashlar ko‘plab uchraydi. Bu xildagi fikrlar asar tarkibiga singdirib yuborilgan g‘azal-mustazodlardagi misralarda ham yorqin ko‘zga tashlanadi. Jumladan quyidagi:


    


    Saqardin ham batardur mardi noqobil bila yurmoq,

    Agar mard topmasang, lozim erur uzlatda o‘lturmoq.


    


    Ya’ni, safarda, hayotda noqobil odam bilan hamroh bo‘lish do‘zaxdan ham qattiq azob beruvchi saqarga duchor bo‘lmoq bilan barobar. Agar yaxshi, mard inson topilmasa, uzlatda o‘ltirmoq afzal, deydi.


    Bir qator g‘azallarida kibru havoli — takabbur kishilar qoralanadi. Chunonchi:


    


    Takabbur ahlig‘a zinhor salom alik demay o‘tgil,

    Alarni boshicha bu devi mal’unni havosi bir.


    


    Bu xildagi misollarni ko‘plab keltirish mumkin. Ularni Mashrab turli o‘xshatish, talmih, tazod kabi qator badiiy tasviriy vositalar bilan bezagan. Ushbu g‘azal, mustazodlarni o‘qigan kitobxon, ulardan ma’naviy oziq olish bilan birga yuksak badiiy zavq ham oladi. Ushbu saylanma she’rlarni o‘z bisotlaridagi qo‘lyozma asosida nashrga tayyorlagan mumtoz adabiy merosimiz muhiblari o‘z kasbu korlari boshqa sohalar bo‘lgan Gulmurod Niyozov va Qo‘ldosh Ahmedovlar «Mabdayi nur»dek asardan olingan she’riy namunalar bilan kitobxonni tanishtirishdek xayrli va sharafli vazifani o‘z oldilariga qo‘yishgan. Uning yutuq va nuqsonlari haqida odil kitobxon va mutaxassislar o‘z fikr-mulohazalarini bildiradilar degan umiddamiz.


    Hasanxo‘ja Muxammadxo‘ja o‘g‘li


    

  


  
    G‘AZALLAR


    



    * * *


    


    Adamdin har kishi dunyoga keldi ul musofirdur,

    Qadamni rahnamosiz qo‘ymagin, bu yo‘l xavotirdur.



    Qo‘lungdin harna ketsa, bo‘lmagin zinhor ranjida,

    Agarchi munda kor omad emas, mahsharda dastgirdur.



    Yarim arzancha xas ko‘zinga tushsa, nurini eltar,

    Ta’alluq mo‘ye bo‘lsa sherni poyiga zanjirdur.



    Kishi oluda ro‘larga dilini bermasun hargiz,

    Bu yo‘lda bir nafas g‘ofilki, bo‘ldi mard dilgirdur.


    

    Talabda e’tiqodi tom bo‘lsa, banda ul mo‘‘min,

    Agar sidqing durust bo‘lsa, Xudo har yerga hozirdur.


    

    Uluvhimmat azizni xokiga boshingni urmangmi,


    Alarni domanini gardi ming iymonga iksirdur.


    


    Dilingga joy berma g‘ayrilarni mehrini holo,

    Agar bir soate bo‘lsa, talabda misli nodirdur.


    

    Kiribsan Mabdayi nuri haqiqat bahriga Mashrab,

    Guhar kelgaymu yo dastingga yo bir sangi taqdirdur.


    


    * * *


    


    Hijob rohidin berun bo‘l, emdi misli anqosan,

    Maloyiklar sanga muhtoj erur, bir nuri a’losan.


    

    Bu suratdinkim o‘tding, Ka’bai maqsud erur joying,

    Haqiqat mahzarida oyati «Inno Fatahno»san.



    Dilingda nur purro-puru diydang yo‘qki, ko‘rdunduk,

    Agar o‘z javharingni izlasang monandi kimyosan.



    Haqiqat taxtini jo‘yonisan, omoda bo‘lgan davr,

    Yetushmas soyayi pokinga jabrili Ka’batullosan.



    Nidoi fazli «Omanno» musallam keldi zotingga.

    Maqomi «Kuntu kanzan maxfian» bahrida yaktosan.


    


    Hama mavjud erur sandin ki, zulmatdin hijobing bor,

    Vagarna jinsiyatni izlasang monandi Musosan.


    


    Jahon zulmonidur har kimki dil bersa kuyar oxir,

    Tuzat bolu paringni tolibi Firdavsi ma’vosan.



    Haqiqat rahmati sandin uzoq ermastur, ey banda,

    O‘zingni bilsang ammo, javhari dunyovu uqbosan.


    


    Xazoinhoyi olam himmating oldida bir xasdur,

    «Saqohum Rabbuhum» ichgan sharobi antahurosan.



    Jahon oiiasisan tashlagin oludaliklarni,

    Bu g‘urbat zangidin chiqqon zamone misli Isosan.



    Hidoyat ko‘chasida jon tasadduq ayla, ey Mashrab,

    Nazar qil Mabdayi nuriga mushtoqi shu daryosan.


    


    * * *


    


    Imonni ravnaqi har bandani ul rahmatidandur,

    Tajalliyi azal har kishining niyatidandur.


    


    Dilingni uzma hargiz ul Muhammad ismi pokidin,

    Bu yo‘lni martabasi javhari shar’i payambardur.


    


    Shukr deginki, Xudo mo‘‘min ayladi sodiq,

    Agarchi g‘arqi gunohdur, Rasulni ummatidandur.


    

    Kimiki martabai uzlatga jo topti,

    Jahonda Ka’bai maqsud ani fazalidandur.


    

    Shu’oi martabasi Arshga yetsa ajab ermas,

    Karamni bahriga yetmoq mardni himmatidandur.



    Bu yo‘lda qurbat izlay desang, ibodat qil,

    Ki yaxshi qulni bahosi kamoli xizmatidandur.


    

    Hadisi bobarokoti nabiyi Ahmadi Muxtor,

    Payambar aytdiki, har kimga ganj ibodatdandur.


    

    Nishatastgohi fanodindur bahri Mabdayi nur,

    Azalni Mashrabig‘a g‘ayb bashoratidandur.


    


    * * *


    


    Iymonni ravnaqi sohib duoni ravnaqidandur,

    Gadoni hurmati ham podshohni hurmatidandur.


    

    Yetushsa na shak ummatni Arshga boshi,

    Bul ham natijai ul Mustafoni hurmatidandur.



    Shu taqvo birla yetushmak mutobaqatdin bil,

    Abu Bakru Umar, bovafoni hurmatidandur.



    Rasulni ham nafsi homi’ «Kalomulloh»,

    Kamoli shafqati Usmonu Murtazoni hurmatidandur.


    

    Nabiyni diydasini nuridur ul ikki imom,

    Tariqi hamma Hayrunnosni hurmatidandur.


    

    Salomat ahlini joniyu xalqni darmoni.

    Bu nisbat aslisi Musoi rasoni hurmatidandur.



    Umidvor bo‘l, ey banda, shikasta dildursan,

    Tariqi roh o‘shal rahnamoni hurmatidandur.


    

    Yetushti Mashrab o‘shal kun Mabdayi nurga.

    Valiyi Xoja Ofoqshohni hurmatidandur.


    


    * * *


    


    Gunahlika bandaman vaqti takallumda zabonim yo‘q,

    Seni lutfingga qochtim, sandin o‘zga mehribonim yo‘q.


    

    Eshitdim, aydi Payg‘ambar tazarrulik kerak ummat,

    Amaldin, ilmidin bebahra qoldim, soyabonim yo‘q.



    Namozu ro‘zani bu yo‘lda g‘aflat birla o‘tkardim,

    Nechuk emin bo‘lurman, dil aro hargiz gumonim yo‘q.



    Zshitdim fazlidin «Lotaqnatu min rahmatullohni»,

    Sani va’dangga jon bersam mani hech ormonim yo‘q.


    

    Iloho, vaqti rihlat sodiqul-qalblar qatori qil,

    Bir oting Lamyazaldur, sandin o‘zga mehribonim yo‘q.


    

    Nasimi qatrai lutfing nurga yetkurdi xunsoni,

    Talabda avvalu oxir saningdek rozdonim yo‘q.


    

    Agarchi bandaman, vohidligingga borman iqror,

    Hamani shohi sansan, o‘zga bir shohi jahonim yo‘q.



    Hamani kishtig‘a yetkur karamdin Mabdayi nure,

    Dedi Mashrab, bu yo‘lda mundin ortiq dostonim yo‘q.


    


    * * *


    


    Haqiqat yo‘liga kirgan kishi hargiz balo ko‘rmas,

    Buroqi sidq mingon hech vaqt lag‘shishi po ko‘rmas.



    Hama rasvoligu xudbinlikdindur agar bilsang,

    Kimiki, o‘zini ko‘rdi, sira nuri Xudo ko‘rmas.


    


    Jahon asbobidin har kim ko‘tordi dilni Adhamdek

    Agar ul Mashriqu Mag‘ribga borsa, ranji roh ko‘rmas.


    

    Rizojo‘ xalqni xoki Ka’badur, diydangga surtmaymi?

    Kimiki, rost bo‘ldi, asli dunyoda balo ko‘rmas.


    


    Talab daryosiga banddur o‘shal binandani joni,

    Iymondin o‘zga qobil mard digar muddao ko‘rmas.


    

    Qazoga rozi bo‘lgonlarni san boshdin aylangin,

    Boshiga ko‘h tushsa tolibi sodiq azo ko‘rmas.


    

    Qiyomat fikrini dunyoda qilg‘on ahli sobirlar,

    Shafoat bahridin sarshor erur hargiz jafo ko‘rmas.


    

    Dedi Xayrul — bashar ahli iymonlarni nishoni bo‘l,

    Birovni poyiga zaxmi tikon o‘rsa ravo ko‘rmas.


    

    Yaqinhoyi du olam Mashrabinga Mabdayi nurdur,

    Marizi betazarru hech dardiga davo ko‘rmas.


    


    * * *


    


    O‘zingdin axtar iymon nurini, ko‘p darbadar bo‘lma,


    Rafiqi bad baloi jon erur, san hamsafar bo‘lma.


    


    Qo‘lingdan kelmas ishni aytma behuda, qilurman deb,


    Musaylamdek, mabodo qo‘rqamen, ahli saqar bo‘lma.


    


    Jahannamni qulidur, dedi Ahmad, ahdi yolg‘on xalq,


    Xiyonat ham zabundur, hech kishiga bad nazar bo‘lma.


    


    Tamomi diydalarga to‘tiyodek jo bo‘lay desang,


    Bu yo‘lda rozdon bo‘lgin, har nechuk domon ba sar bo‘lma.


    


    Kishi kaj yo‘lga ketsa, gar qo‘lingdin kelsa qaytargin,


    Qo‘shilub ahli isyonlarga san ham rohbar bo‘lma.


    


    Abas o‘tkarma umringnn, talab bozoriga kirgin,


    Amal qilgin misoli san daraxti besamar bo‘lma.


    


    Yo‘lungda uchrasa noseh, haqiqat yo‘liga solor,


    Ki nusratbaxshdek san yo‘l yurarda go‘shi kar bo‘lma.


    


    Haqiqathoi iymondur azalni Mabdayi nuri,


    Bu yo‘lda uqbalar ko‘pdurki, Mashrab bexabar bo‘lma.


    


    * * *


    


    Adam mulkiga kelding san, ko‘milmog‘ emdi sunnatdur,

    Kimini xotiriga keldi marg, neku tariqatdur.


    

    Nafas boricha urgin dastu po, shoyad qutulgaysan,

    Belingni ikki yerdin bog‘la, tolibga qiyomatdur.



    Baland ovozalardin ibrat olmang har nechuk bo‘ldi,

    Hamani maqsudini barham urgan gardi naxvatdur.



    Ulug‘ dargoh erur, hech kim emastur ganjidin navmed,

    Bu yo‘lda intizori anga haftodu du millatdur.


    

    Guzargohi fanoda har kishi kisht ayladi eltti,

    Ziroatsiz kishini to‘shasi dard birla hasratdur.


    

    Birovni bag‘ridur choku birovni yo‘qtur parvoyi,

    G‘ami uqboni tortar xavfi ko‘btur, kimki ummatdur.


    

    Odamni yaxshisi xushbo‘y guldek, jon huzur aylar,

    Ani domonini gardi hazoron xeshti jannatdur.


    

    Qamande solaluk maqsud, toki qo‘lga kirgay deb,

    Talabda dastu po urmang, tolib, dam g‘animatdur.



    Azizlar o‘tdilar, man munda rasvo, bexabar qoldim,

    Jahonni obro‘yi soyayi sohibnasihatdur.


    

    Tariqat gavharidin nuri jon afzun bo‘lur doim.

    Jadalni ilgarirog‘idin aylamang dam g‘animatdur.



    Ulug‘ daryodasan Mashrab, ko‘torgin Mabdayi nuri,

    Xudoni nurini bilsang, asl toliblarga sunnatdur.


    


    * * *


    


    Axir koring nechuk bo‘lg‘ay, bu yo‘lda bexabar yig‘la,

    Hama xok ichra jo bo‘ldi, qo‘pib shomu sahar yig‘la.


    

    Agar mahsharda go‘rdin surxro‘ bo‘lib qo‘pay desang,

    Qaddingni xam qilib, dargohga bosh ur, beshtar yig‘lal.


    
      


      * * *

    


    Yoningdin shermardlar ketdi, hargiz ibrat olmaysan,

    Kel, ey farzandi qobil, nola qil, dog‘i padar yig‘la.



    Xabar topmay jahondin borasan peshomadingdin hayf,

    Yo‘lung ustida tushti sad girehi pur uqbalar yig‘la.


    

    Sahl obe emastur, qatrasi monandi gavhardur,

    Qiyomat obro‘yini izlasang xuni jigar yig‘la.


    

    Kimiki, obi chashmi yo‘q, qo‘yar Haq chashmiga do‘zax,


    Yopar aybingni oxir, munda doim navhagar yig‘la.


    


    Go‘ristoningni sham’iduru, iymoningni nuridur,


    Padar ketdi, sanam ketmoqchisan, joni pisar yig‘la.


    

    Eshakni yolidek saqqol oqardi, kirmading yo‘lg‘a,

    Bu xoristonga balchig‘ ko‘pdur, ey pirxar yig‘la.


    

    Junun sahrosidur oshiqlariga Mabdayi nuri,

    Agar daryoni yutsang, Mashrabo, san tashnatar yig‘la.


    


    * * *


    


    Yukungni tashla yo‘lga befarosat korvondin qoch,

    Nasihat angla mandin, fitnayi oxir zamondin qoch.


    

    Mabodo tushmagaysan dona dardi doim do‘zaxga

    Hamani barham urgin, misli Adham oshnodin qoch.



    Zamona hodisotiga ulangon xalq ko‘rar ofat,

    Necha ofatga boshlar, say’ qil bori garondin qoch.



    Talabda po barahna xalqini parhezi yaxshidur,

    Durust qil ixlos yo‘l ustida turgan balodin qoch.



    Nasihat aylar erdi, xayli ashobiga payg‘ambar,

    Badanda toki jon boricha dast o‘rgin, yomondin qoch.



    Zamonasoziyi mardum sani yo‘ldin qo‘yar oxir,

    Bularga band bo‘lma, suhbati xurdu kalondin qoch.



    Iymonni ravnaqini kam qilur noqisg‘a ul bergon,

    Baloyi nogahondursan, baloyi nogahondin qoch.



    Agar sarmoyai ul Mabdayi nur dildadur, Mashrab,

    Talabni pesh tutgin, mardumi nomehribondin qoch.


    


    * * *


    


    Saqardin ham batardur mardi noqobil bila yurmog‘,

    Agar mard topmasang, lozim erur uzlatda o‘lturmog‘.



    Zamiring rozini har noshinoso mardega ochma,

    Payambardin qolibdur g‘ayridin asror yoshurmog‘.



    Iymonni mag‘zi yo‘qlar ma’rifatdin xoli qilgandur,

    Jazosi shul muningdek telba kasni xok yoshurmog‘.


    

    Amalsiz xalqni olamda «Kalan’om» dedi Xoliq,

    Samarsiz cho‘bni me’yori shul, otashda kuydurmog‘.



    Tariqi bandalik shoistai iymonga mo‘ldur,

    Alastni xamrini ichgan kishi bir va’dag‘a turmog‘.



    Jahon zindoniga har kimki beg‘amdur, emas mo‘‘min,

    Tariqi bandalik shuldur u ko‘zdin qonlar oquzmog‘.



    Ko‘zingni g‘ayridin yumding, tavakkuldur sani koring,

    Zanu farzand uchun lozim emastur muncha qayg‘urmog‘.



    Na kirdoriki qilsang, tongla oldingga kelur oxir,

    Ziroat munda qilmog‘durki, tongla naf’ini ko‘rmog‘.


    

    Kiribsan Mabdayi nur bahriga, nurdin ko‘tar, Mashrab,

    Adashgan tashnalarni komiga bir qatra tomuzmog‘.


    


    * * *


    


    Xudoni dushmaniga uchrasang nomehribon uchra,

    Alarni siynasiga hamchunon tig‘i sinon uchra.



    Ki ro‘gardon bo‘lgin g‘ayrilarni bazmidin tolib,

    Bularga uchrasang, monandi ko‘hi garon uchra.


    

    Takabburni takabbur sindirur, ey tolibi sodiq,

    Yomon oldingga kelsa, anga yo‘l berma yomon uchra.


    

    Ki shoyad ravnaqi dushman tanazzul xokiga tushgay,

    Giyohi badni ko‘rsang, ham chunon bodi xazon uchra.


    

    Muqarrar Zulfuqoringdin uzulgay gardani kofir,

    Alidek himmati oliy talab qil, ham chunon uchra.


    

    Aziz farzand dardi bo‘lmasa, zud qo‘l ko‘tar andin,

    Ziyon qilmoqgadur kori, alarga badzabon uchra.


    

    Kishi to badga bad bo‘lmay, topolmas maqsudi komil,

    Ki nafsni diydasiga yo‘lda sanchilgan tikon uchra.


    

    Lahad og‘ziga borguncha duo mandin budur Mashrab,

    Ilohi, Mabdayi nur tolibi yo‘lida kon uchra.


    


    * * *


    


    Alamdin har kishi dunyoga keldi peshiposi bor,

    Bu yo‘lda har dileni ko‘nglida bir muddaosi bor.


    

    Takabbur ahlig‘a zinhor salom aliyk demay o‘tgin,

    Alarni boshiga bu devi mal’unni havosi bor.


    

    Jahonni morgiridur jahonda ahli shavkat xalq

    Chaqar oldiga borsangkim, bag‘alda ajdahosi bor.



    Ibo birla qadam qo‘y xalqni dahliziga, ey komil,

    Agarchi uyda sohib yo‘qtur, qalbi noshinosi bor.


    

    Agar arzancha shubhang bor, tarozuga kirar oxir,

    Kishidin igna olsang ro‘zi mashharda jazosi bor.


    

    Skandar bistaru bolin kimxobiga xob etti,

    Alarni qolini bo‘lsa gadoni bo‘riyosi bor.


    

    Tasadduqi o‘shandog‘ dildurman do‘zaxga o‘rtonmas,

    Pushaymondin hamisha ko‘nglida vo hasratosi bor.



    Hama sandin qolur vobastagihoyi havas bo‘lma,

    Jahonni to‘yini ko‘rdingmu, keynidin azosi bor.


    

    Iymonni ravnaqidur bahri rahmat Mabdayi nuri,

    Ko‘tar gavharni, Mashrab, ro‘zi mahsharda bahosi bor.


    


    * * *


    


    Hech kelduk bir tanni dardiga darmon bo‘lmaduk,

    Ming gunoh qildigu bir soat pushaymon bo‘lmaduk.


    

    Na nasihat angladuk, na sidq bilan solduk quloq,

    Mardi komilmiz deduk, hargiz musulmon bo‘lmaduk.


    

    Payravi Namrud bo‘lduk, kirmadik Haq yo‘liga.

    Jumla iymon topti-yu biz ahli iymon bo‘lmaduk.


    

    Mo‘lni ustida Saqar bordur guzargohi Sirot,

    Oxiratni xavfidan bir diyda giryon bo‘lmaduk.


    

    Sad hazaron murdani tobutga mindurdik vale,

    Umr o‘tti voqifi ahli go‘riston bo‘lmaduk.



    Yo‘lni bog‘labdur Azozil qasdi iymon olgani,

    Forig‘i andeshai makkor Shayton bo‘lmaduk.


    

    Aqli kaj, atvori kaj, bizdin yomon sharmanda yo‘q,

    Ibrat olib margdin choki giribon bo‘lmaduk.


    

    Bandalikda lof uror erdukki biz sohibamal,

    Mardi maydonmiz der erduk, mardi maydon bo‘lmaduk.


    

    Mashrabo, sindur vujudingni chu monandi sadaf,

    Mabdayi nur bahriga to kirmaduk kon bo‘lmaduk.


    


    * * *


    


    Agar mardi durustsan hujrai dil posboni bo‘l,

    Yomonni yaxshisi bo‘lguncha, yaxshini yomoni bo‘l.



    Qanoat obro‘yi ikki dunyodur, agar bilsang.

    Kimiki ahd qildi, ey birodar, yori joni bo‘l.



    Iloho, ofiyat bersun adashgan peshvolarga,

    Bahifzi pardai ismat bila rohi omoni bo‘l.


    

    Qo‘lungni misli Adhamdek jahondin aylasang ko‘tah,

    Duo haqqingga aylay Arshning sohibqironi bo‘l.


    

    Qiyomat obro‘yidur nadomatlik ko‘ngil bilsang,

    Hamani barham ur devonai bexonumoni bo‘l.


    

    Kimki yaxshi rahbar topti sohibdildin ayrilmas,

    Agar ahding durustdur, oxiratni didboni bo‘l.


    

    Haqiqat yo‘liga jon baxshlagil monandi Ismoil ,

    Qazoga rozi bo‘l, taslim yo‘lini korvoni bo‘l.



    Qaerda dard ko‘rsang orzu qil ahli dil birlan,

    Ketarsan oxiri dunyodin ming qutbi zamoni bo‘l.


    

    Kel, ey Mashrab, sani sha’ningga keldi Mabdayi nuri,

    Kime darddin gapirsa bandai komu zaboni bo‘l.


    


    * * *


    


    Nasihat qilma yoqmas ruhi noqis badtabiatga,

    Na hojat haq suxan izhor qilmoq ahli g‘aflatga.



    Iymondin qayg‘uluq mard yuz Skandardin afzaldur,

    Bo‘lay pomoli rohikim, quloq solsa nasihatga.


    

    Boshingga tepsalar solorlarni kuyidan qaytma,

    Nekular biznidek badlarni boshlar rohi jannatga.


    

    Oxirda gardanini yo‘l yurarda dev uzib tashlar,

    Kimiki, munda gardan egmadi rohi shariatga.


    

    Talablik xalqni boshiga ming yo‘l tepsa qaytmaydur,

    Sagi ashob Kahfdek suykanur sohib sharofatga.


    

    Yuborma xotiringni, dur qilgin jam’i kuduratdin,

    Azizlarni kalomi mindirur tolibni himmatga.



    Ko‘ngilni oftobidur haqiqatlik suxan bilsang,

    Talab qilgin, ajal yetganda qo‘ymas asli fursatga



    Nihoyatsiz ulug‘ daryo erur ul Mabdayi nuri,

    Agar gavhar talab Mashrabdursan bel bog‘la himmatga.


    



    Ki hojiyi haramaynsan, ziyoratingni tuzat,

    Qelibsan emdi bu dargohga, himmatingni tuzat.


    

    Tanobi bandaligin solgin emdi bo‘ynunga,

    Bu yo‘lni sodiqisan, yaxshi tiynatingni tuzat.



    Fazilati hama olam dilingga ro‘ bersa,

    Tariqi bandalik etginu xislatingni tuzat.


    

    Bu yo‘lni sha’miga parvona bo‘lgin, ey tolib,

    Muridi rohi vafosan haqiqatingni tuzat.



    Yugurma payravi nafsga, iymon ketar qo‘ldan,

    Hamani shubhasidan qoch, ibodatingni tuzat.



    Tikon qadalsa kishiga, o‘zumga ursin deb,

    Rasulni ummati bo‘lsang, adolatingni tuzat.



    Birovni haqqig‘a zinhor bo‘lmagin zomin,

    Bu yo‘lni chokaridursan, diyonatingni tuzat.


    

    Jahon tamomi haqiqatdur asli Mabdayi nuri,

    Shikasta Mashrab, mahdi saxovatingni tuzat.


    


    * * *


    


    Garondur xoki taning shum nafsni langaridin,

    Xabar topolmadi ruhing iymonni javharidin.



    Yiqil chu soyai mardega, ey jigarbandim,

    Kamol mard topar yaxshi tarbiyagaridin.


    

    Birodar uldurki, naf’u zararga bohamdur,

    Umid qilma bu kun devni birodaridin.


    

    G‘uboru zangi dilim shodbaror yetgaymi?

    Fig‘onu nolai komilni diydai taridin.



    Ko‘zum yuzingga tushar vaqti, yo Abulqosim,

    Shafoatingni darig‘ etmagin bu muztaridin.


    

    Saodatingga yetishtur shikasta qullarni,

    Ki maxlas ayla qulungni bu dev lashkaridin.


    

    Ko‘zumni kosasidur xoki poyi rahing,

    Iymon tag‘ma’ qilaman yaxshilarni sarvaridin.



    Saboki, ro‘zi qiyomat tulu’ bergonda,

    Qulingni maxlase bergin azobi mahsharidin.



    Hidoyatingga yaqindur kamoli Mabdayi nuri,

    Bag‘ishla Mashrabi osiyga Arshni manzaridin.


    


    * * *


    


    Tariqi rohni tutmangmi Arshni rahbarisan,

    Isoni hamnafasi, ruh tarbiyatgarisan.



    Ko‘ngulni mulkidadursan, misoli Iskandar,

    Talab qil obi hayotiki, mardi mushtariysan.



    Zabon boricha so‘zla, gapur qiyomatdin,

    Yoqangni chok et, ey ummati payambarisan.


    

    Imonni, dilni yuborma havoyi shahvatga,

    Qadamni ilgari qo‘ygin, qabuli Akbarisan.



    Jahonki komishta turmas, yumildi chashming chun,

    Bu shahrni safarin qilki, yaxshi mehtarisan.


    

    Chiq emdi ko‘hna jahonni saroyidin cholok,

    Muhammadi arabiy ul nabiyni chokarisan.



    Jahonni maqsudi sandin bo‘lur mudom Hosil,

    Xudoga bandalik etsang, bu po‘lni akbarisan.


    

    Bihishtu huru qusur intizori gardingdur,

    Dilingni pokiza qilsang hamadin ilgarisan.



    Muqim lutfiga parvarda bo‘lgin, ey Mashrab,

    Kir emdi Mabdayi nurga bu konni gavharisan.


    


    * * *


    


    Tasadduqi o‘shal dilman mudom nazar topsa,

    Imo bila hamani holidin xabar topsa.



    Jahonni ibrat uchun xalq ayladi Xoliq,

    Ki behunarni ko‘rub, mard agar hunar topsa.



    Iymonni qasdidadur nafsi kofirkeshi,

    Dilingni g‘orat etar ul agar zafar topsa.


    

    Azalda diyda bino bo‘lmasang tonimangdur,

    G‘aniy kishiga qachon ko‘rsaturki zar topsa.


    

    Boshing chu Arshga yetsa mudom larzada bo‘l,

    Daraxt boshini zud xam qilur samar topsa.



    Ko‘zingni borida bir mardi qobil izlab top,

    Adashmagay kishi yo‘ldinki, hamsafar topsa.


    

    Namunadur sanu manga bu fazli baxshoyish,

    Uchar havoga ulug‘ ruh bolu par topsa.


    

    Kir emdi, Mashrabi sho‘rida, mabdayi nurga,

    Bu yo‘lda mard kerak bahridin guhar topsa.


    


    * * *


    


    G‘animat bil bu vaqtni, umrdin nash’u namo qolmas,

    Qarilik yetdi, didang yoshlari angla ziyo qolmas.


    


    Ko‘zingni borida neki qil, emdi nek yaxshidur,

    Yomonni oti hargiz bu shaharga borho qolmas.


    

    Ayog‘ing quvvati borida, ko‘zni borida yo‘l yur,

    Ajalni lashkari kelgon sug‘un bu dastupo qolmas.


    

    G‘ami dushmanga shodu o‘zgalarga bo‘lmagin g‘amgin,

    Gadoni motamiga shod bo‘lma, podsho qolmas.


    

    Ko‘zungga surma qilgin ul Abubakr xoki poyini,

    G‘animatdur bu davri Ahmad, o‘shandog‘ Mustafo qolmas.


    

    G‘ami go‘ru kafanni qayg‘usida bo‘lma, ey darvish,

    Ulamodin amal ketgayki, sharlarda hayo qolmas.


    

    Dari rahmat ochug‘da Mabdayi nur izla, ey Mashrab,

    Kimiki dinga ta’xir qilmadi anga gunoh qolmas.


    


    

  


  
    MUSTAZOD


    


    Ko‘rmakka sani tun kechalar uyg‘onadurman,


    Ey mohi jahonim,

    Ohista yurub dargohingga man yonadurman,


    Ey ko‘zi xumorim.

    Bir sheva bilan yuz jon olib, lahza tanimdin,


    Ey xo‘bi diloroy,

    Bir ko‘rsam agar, man sanga qurbon bo‘ladurman,


    Ey qaddi niholim.

    Ishq dardi mandinu jondin guzar aylab,


    Monandai Mansur,

    Ishq tig‘i bilan kesgali boshim havas etdim,


    Yo‘lingga nigorim.

    Ko‘nglimni qilib soya kabi osiladurman,


    Ey zulfi kamonim,

    Qoshing qilichi birla ravona qilodurman,


    Bir qatrai qonim,

    To o‘lguncha maqsudim erur, yor visoling,


    Na jannatu rizvon,

    Bu hol ila man xastavu bemor o‘ladurman,


    Ey ruhi ravonim.

    Ishq domanini qo‘ymay, ilik birla tutubman,


    Bechorai Mashrab,

    Emdi bu jahon lazzatidin ko‘ngul uzarman,-


    Ey marhami jonim.


    


    


    MUSTAZOD


    


    Sansan mulki saltanating olama to‘lgan,


    Kim, barchadin a’lo,


    Bu jonu ko‘ngul ishqing oro volai hayron,


    Ey orazi zebo.


    Ko‘zumga qadam qo‘ysangu kulbam sori kelsang,


    Minnat bu jonimga,


    Ey sho‘xi pari paykaru ey sho‘xi xiromon,


    Misli guli ra’no.


    Man bosgan izingni tufrog‘ini surma qilurman,


    Ey shohi jahonim,

    Dilbar sani ko‘yingga yetolmay yuragim qon,

    Man oshiqi shaydo.


    Asrori jahon sandin o‘zakim bilur ermish,


    San barchani shohi,


    Har kimki, bilurman desa, ul barchasi yolg‘on,


    San olimu dono.

    Dunyoni taloq aylabu devona bo‘lubtur,


    G‘urbatzada Mashrab,


    Tanbur olibon qo‘lga qilur nolavu afg‘on,


    Hajr o‘tig‘a Laylo.


    


    


    * * *


    


    Qachon bo‘lg‘ayki ko‘rgayman o‘shandog‘ mohi anqoni,

    Ani oldida ochsam daftari «Inno fatahnoni».



    O‘shandog‘ komileni soyasidin aylag‘il ummed,

    Talab qilsang, durust qil, hosili dunyovu uqboni.



    Bayon qilsam chidolmas nolishimga suri Isrofil,

    Maqomi Mahmudidin oyati «nasrun min alloh»ni.



    Uleki soyai rahmatga kirdi g‘arqi nur bo‘ldi,

    Hamisha g‘aybdin anglabdurlar «fathan qariboni».


    

    Uleki mag‘ruri dunyo bo‘lubtur so‘rmag‘il andin,

    Na bilsun bebasirat va’dai «mulkan kabiro»ni.


    

    Tamannoyi tiriklik sud etmas ro‘zi mahsharda,

    Desang yuz til bila «yolaytani kuntu turobo»ni.


    

    Xayoli fosidi andishalar iymonni qatlidur,

    Manu sanga ochib qo‘yubdular «nahnu qasmano»ni.



    Uleki, botinini sof qildi ikki dunyodin,

    Ul anglar benihoyat va’dai «ajran azimo»ni.


    

    Gunohni marhamidur bandalarga koni istig‘for.

    Ko‘ngilda keltirur komil kishi «astog‘firulloh»ni.


    

    Guzargohi adamni benihoyat karvoni bor,

    Qani mardoni mardi vaqte qilsa sudu savdoni.


    

    Kishini bo‘lsa iymoni dilidin tarsi kam bo‘lmas,

    Dilig‘a naqsh etar har soate «hajran jamilo»ni.


    

    Taraqqiy topti mo‘‘mindin ibodat dilni nuridur,

    Qani mardeki, takror aylasa «nasran azizo»ni.


    

    Ham Avvaldur, ham Oxirdur va ham Zohiru ham Botin,

    Muhaqqaq bandalar hozir bilur bir zoti Allohni.


    

    Iloho, qudratingdin mevai tavhid bedor qil,

    Qilay serob, to yo‘ldin adashg‘on necha gumrohni.



    Ketar vaqtimda, yorab, qilma navmed, asiringman,

    O‘zung o‘ng yo‘lg‘a boshla necha bizdek besaruponi.



    Dalolat qil, Iloho, bandani Ahmadni nuriga,

    Ichurgin osiy qullarg‘a «sharoban tahuro»ni.



    Iloho, osiylarga nuri daryoyi muhabbat ber,

    Sani amring bilan hamvor aylay pastu boloni.



    Maqomi Mabdayi nurdin nasib etgil bu Mashrabga,

    Haqiqat ishtahosidin yutay hafdod daryoni.


    


    * * *


    


    Taboyi’ muxtalif, har dilga bir rang muddao tegdi,

    Haqiqat muddaosi bandasig‘a goh-goh tegdi.


    

    Skandar mulkiga noz aylasa, man ajzi pokimga,

    Shahanshohlarga taxtu bizga naqshi bo‘ryo tegdi.


    

    Chiqarsam ohi sardimni, muqallid, qilmagin aybim,

    Bo‘lur maqsud mavjudiki bir tire bajo tegdi.


    

    Iymonni ganjidur ixlosi komil, ey jigarbandim,

    Ko‘ngulg‘a andaki shirkatki, roh topti, balo tegdi.



    U bir sargashta Majnun Laylini ko‘yini ko‘rganda,

    Ki ma’shuqdin, agarchi, noz tegdi, kimyo tegdi.


    


    O‘zingdindur hama nodonlig‘ing, zulmatg‘a yo‘l boshlar,

    Vagarna rahmati Haq bandalarga borho tegdi.



    Savobim bor deb, ko‘tah dema domoni xalqni san,

    Ki xalq arzan olomas, kishtu koriga havo tegdi.



    Durug‘din til bila ummat demak sharti hidoyat yo‘q,

    U vaqt ummat bo‘lur har dilga chun tarsi Xudo tegdi.



    Taning ozoddur, Vays ul-Qaran, nori jahannamdin,

    Muborak hirqai poki o‘shandoq anbiyo tegdi.



    Bir «omin» desa Haq nomiga jonim tasadduq dey,

    Topar hashr obro‘yin piri komildin duo tegdi.


    

    Gulistoni vafodin g‘unchai bekor qolmasdur,

    Tuzolmay qolmagay ranjur, g‘aybdin chun davo tegdi.


    

    Iloho, xoslarni poyini qabrimg‘a yetkurg‘il,

    Munavvar bo‘ldi ko‘hi Tur, chun poyi Muso tegdi.



    Hamani dini oxir bo‘ldi, holo dini Ahmaddur,

    Shukr qil, ummato, dastingga dini Mustafo tegdi.



    Alarni soyasida ummati do‘zaxdin emindur,

    Tirilmay qolmagay, har murdaga poyi Iso tegdi.



    Eshitgin jon qulog‘i birla iymon bahravar bo‘lsun,

    Mukammal din merosu bizga qurbi Zikriyo tegdi.



    Sochildi, Mashrabo, odam sariga Mabdayi nuri

    Hamadin pastlar xok erdi, nur tobti, baho tegdi.


    


    * * *


    


    Hamisha joriy kerak bandalarni chashmi tari,

    Bu yo‘lda jumlaki bormiz tamomi rahguzari.



    Musofiri rahi davlat hamisha noladadur,

    Yetushsa har kishig‘a bo‘yi margdin xabari.



    Sarshikasta kerak ursa yerga boshini boz,

    Iymonli qul udurur dargohda yorilsa sari.



    Hamisha badrakasiz yo‘qtur korvoni vafo,

    Vagarna sahroi do‘zaxda yo‘lni uqbalari,



    Uleki, xotirini g‘ayrlarga topshirdi,

    Bo‘lur Azozili mardud bu qavmni rohbari.



    Dari umid talab qil, shikasta dildursan,

    Vagarna rahnamoni mudom ochiqdur dari.



    Uleki, haqni yo‘lidin bo‘lubtur chun mardud,

    Na modari anga yo‘l boshlar va na ul padari.



    Bu yo‘lni rahnamosi shikasta dil darkor,

    Takabbur ahlig‘a doim ochuq erur Saqari.



    Qadamni rahnamosiz dame qo‘yub bo‘lmas,

    Hazor ofat erur yo‘lda, ko‘pdurur xatari.



    Oxir na bo‘lg‘ay o‘shal vaqti ketorda anjomim,

    Kelurda keldb-yu, mushkuldur banda ketari.



    Dilingda diydai dil bor, Xudoni hozir ko‘r,

    Hama shu xavf bila o‘ldi jahonni yaxshilari.



    Zamonasoziyi olam mani xarob etdi,

    G‘ulomi himmatman, g‘ayrni tushmasun nazari.



    Iymon azaldin emish deb, ko‘tarma kishtdin dast

    Uleki, ekmasa qaydin topar ulug‘ samari?!



    Iymonni toza qilur sidqi poking, ey darvish,

    Hamisha zoru tazarruda bandani hunari.



    Nafas tutuldi-yu, qaddi xaming nishonai marg,

    Hanuz chu borkashi xalqsan chu pirxari.



    Sabuk safar qila ko‘rgin, kasofating ortar,

    Axir bo‘ldi bugun hayf umri muxtasari.



    Bu yo‘lni voqeasidin diling emas ogoh,

    Vagarna har sari qabriga bordur navhagari.



    Azalni tashnasi Mashrabga Mabdayi nurdur

    Yetishtururmi bu davlatga ohi korgari.


    


    * * *


    


    Mashomi jonga darkordur, asl ishqi kofuriy,

    Barobardur anga, bilsang, jahonni nuriyu nori.



    Kishikim, tashlasa uqboni, dunyoga nazar qilsa,

    O‘shandog‘ diydadin tongla chiqar do‘zaxni zanburi.



    Xudidin o‘tmog‘u dunyodin o‘tmoq sahl kor ermish,

    Haqiqatda qadam bir yo‘l erur nazdiki-yu, duri.



    Zaharli luqmadir, dushmanning qo‘lidin tatib bo‘lmas,

    Zahar ppnhon etarlar qandga, dushmanni dasturi.



    O‘shal ro‘zi qulog‘im va’dai didor anglabdur,

    Ko‘zumni oldida arzancha yo‘qtur jannatu huri.



    Ibodat qilginu mag‘rurlikni tashlagin dildin,

    Jahannamni sagidur kimki bo‘ldi g‘abri mag‘ruri.


    

    Masihodam kerak bu xuftalarni boz uyg‘otgay,

    Qani Luqmoni vaqt, bu yo‘lda ko‘bdur ko‘ri ranjuri.



    Qadalsa xor andak qoladur raftordin poying,

    Nechuk manzil toparsan dilda bo‘lsa nafsi nosuri.



    Qolibsan torikiston ichra, ish taqlid ila bo‘lmas,

    Bu yo‘lda sheramarde qilmasa joningga ma’muri.


    

    Jahon nisbat bila barpoyi olam bexabar andin,

    Qaribdur zoti bechun banda Haqdindurki mahjuri.



    Alarni xoki poyi jon bag‘ishlar jismi pokingga,

    O‘shandog‘ banda bo‘lgan bo‘lsa Haq yo‘lida mag‘ruri.



    Boshingpi urginu dargohida xizmatda bo‘l doim,

    Diydorin izlagin Kavsartalablar mardi muzduri.



    Huzuri dilni chun dunyo bila uqboga bermayman,

    Agarchi taxtu baxtin manga bersa shohi Fag‘furi.


    

    «Anal — Haq»go‘ylarni ruhiga daryoyi rahmat ber,

    Bag‘ishlar rahmatingni jon tasadduq qildi Mansuri.



    Iloho, soyai poking muborakdur, Abulqosim,

    Shafoat bahrini qilding bugun ummatga mashhuri.



    Azizlarga haqorat birla har kimki nazar qilsa,

    Bosarlar ro‘zi mahshar ko‘ziga do‘zaxni anburi.



    Yo‘limni bog‘lama sargashtaman, ey mardi dinparvar,

    Sharobi zavqidin kelturki, borman masti maxmuri.



    Yetushti lutfi pokidin muhabbat jomi Mashrabga,

    Xazoyini haqiqatdin ochildi Mabdayi nuri.


    


    * * *


    


    Tasadduqi o‘shal ruhmanki Arsh ustida javloni,

    Maqomi bo‘lsa doim xatmi manzilgohi ruhoniy.


    

    Birov maqbul, birov mardu, hama yo‘l boshladi bir-bir,

    Qani ul shayxi Barsiso, o‘shandog‘ shayxi San’oni.


    

    Qadamni ilgari qo‘y, umr bozorin g‘animat bil,

    O‘zung ranjur yo‘qsan, varna ko‘pdur yo‘lda Luqmoni.


    

    Bitinglar nomi ishqni tobutiga ba’di o‘lg‘on so‘ng,

    Nasihat aylar erdi Xoja Ismoil Somoniy.


    

    Talab ahli karamdin qilki, muflisdin xato ermish,

    Ki sohibxona muflis bo‘lsa, noxushnuddur mehmoni.


    

    Xasislar diydasiga Ko‘hi Qof ermish chu arzancha,

    Ko‘zungni nuri ketmay, Xotamo, qilmangmu ehsoni.


    

    Hamajni diydasiga zar ko‘ringay takkai sargin,

    Ani oxir damida ko‘b najosatdur go‘ristoni.


    

    Qani mardeki topsam, xoki poyin ko‘zga jo qilsam,

    Xudoni ishqi birla bo‘lsa ul choki giriboni.


    

    Jahonni yutsa dun himmat ochar og‘zini af’odek,

    Agar muft tegsa qanddin beh bilingay oshi yavg‘oni.



    Maqomi bo‘yi ishqni so‘rma hargiz ahli dunyodin,

    Bular bir habba topsa zud sotar iymonu uqboni.


    

    Bu ahmoq fitnajo‘lardin Xudo bersun panoh oxir,

    Zamindin osmonga quvladilar oxir Isoni.


    

    Payambar sig‘madi qavmiga ko‘b ozor ko‘rdilar,

    Rasuli olam erdilar bashardin Arsh sultoni.


    

    Qo‘shilma, ey jigar, ko‘tah nazardin ko‘b balo ortar,

    Payambar aytdilar, noqisni tekkay yurtga nuqsoni.


    

    Baxilda ishq bo‘lmasdur, ul mardudi Haq kelgon,

    Na lozim didai mardudga ochmoq durri yaktoni.


    

    Jamoat qo‘l ko‘tarsa gardaningni xam qil, omin de,

    Azizlar aytib o‘tti, dev urar albatta tanhoni.


    

    Na lozim ishq harislarga omoni topilg‘ay ul,

    Ki dunyo do‘stni o‘qboda sargardondur iymoni.


    

    Manam parvardai dog‘ing, kel, ey sho‘xi tarabangiz,

    Azal lab tashnasiman, manga bergin jomi sahboni.


    

    Qani tolibki Mashrabdek ko‘targay gavhari maqsud

    To‘kuldi Mabdayi nuri haqiqat lutfi Rabboniy.


    


    * * *


    


    Yukungni yukla, ey darvish, ko‘b qattig‘ safar bordur,

    Raboti ko‘hnaga xo‘ qilma, har ro‘ze batar bordur.



    O‘zungni g‘ayratingni yo‘qidin vopast tushib qolding,

    Sirot ustida poying tegdi, tahtida Saqar bordur.


    

    Rohi duru darozingni mudom andisha qil tolib,

    Borurda boxabar bo‘l, yo‘lda chandin uqbalar bordur


    
      

    


    


    

    Hamasidap qolursan hirs bozorini kam jo‘yi,

    Sabo o‘lgan so‘g‘un boshingga ming hangomalar bordur.


    

    Jahon mulkini obodnni tahtida xarobi bor,

    Bu manzilga nazar ko‘b qilmagil zeru zabar bordur.


    

    Rahi oson emasdur, qo‘lga kirgay gavhari maqsud,

    Makopi ajdahodur har qaerda ganju zar bordur.


    

    Ko‘ngulni ohi sardni hasht dari jannatga bermayman,

    Sira do‘zaxga ko‘ymakim, bu yo‘lda chashmi tar bordur.


    

    O‘zingdandur hama bexi takabbur xudnamolig‘lar,

    Vagarna yo‘lga kirsang qo‘l tutarga yaxshilar bordur.


    

    Kimiki ko‘hna dunyodin boshini qilmadi forig‘,

    Sari tobutga yetgan so‘ngra chandin dardlar bordur.


    

    Dema, yoqamni tutti marg, bilmay, bexabar qoldim,

    Soqol oqardi, tish tushdi, sanga margdin xabar bordur.



    Ani dargohida ham yaxshi darkor, ham yomon darkor,

    Agarchi oshno bor, keyindin begonalar bordur.


    

    Iymonning sha’mi ravshan, bodi tunddin saqlamoq mushkul,

    Bu mushti kam bizoatga hazoron amrlar bordur.



    Ketarda aytib o‘tdi bu suxanni bir balandparvoz,

    G‘ami uqboni yer har dilda chun andak sharar bordur.


    

    Yoqangni yirtma kamhimmat g‘ami farzandu molingga,

    Ko‘milgan so‘ngra vaqtida ulug‘roq dardlar bordur.


    

    Biyoboni qazog‘a nola aylab yig‘la, ey Majnun,

    Saropo g‘amda kuygan necha sandek bejigar bordur.


    

    Muhimmi kori vaqting o‘tti, o‘tgondin so‘g‘in yetmas,

    Agarchi no‘sh ko‘rding, keyindin sad neshtar bordur.


    

    Chunon gavhartalab bo‘l Mabdayi nur bahrida, Mashrab,

    Bu gavharlarda, oshiq, Arshda ruhoniylar bordur.


    


    * * *


    


    Yugurturma bu aqling marg odamga barobardur,

    Nekular ahliga doru, bu marham badga nashtardur.


    


    O‘zingdandir hama nuqsonu rasvoligu ko‘tahlik,


    Vagarna ikki olam qalbi pokingga muyassardur.


    

    Ulki botinini sof qildi ikki olamdin,

    Qulog‘iga nidoye har zamon «Allohu akbar»dur.



    Rohi butxonavu to Ka’bani resh ila jorub et,

    Kunishti Ka’bavu butxona tolibga barobardur.



    Kimiki ganji maqsudni yiturdi, oxtarur tinmay,

    Talab vaqtida Yahyodek hamisha diydasi tardur.



    Ko‘ngul shahri muyassar bo‘lsa, iymonlar tug‘ar andin,

    Na mulki shoh Kaykovus, na taxti Skandardur.



    Asarlik dil qachon afg‘onu noladin xalosi bor,

    Biyoboni qazoga ham shabu ro‘zi barobardur.



    Yo‘lungni bog‘ladi dunyoi g‘addoringni fahm etgin,

    Nayistoningga o‘t tushganda par chun tashti axgardur.


    


    Azizlar domanidin har kishi mundog‘ judo tushti,

    Bu sargardon kishiga bori isyon misli langardur.


    

    Muqaddam tutma dunyoni ishini kori uqbodin,

    Uleki bul rumuzga yor emasdur, aqli kamtardur.



    Dahonni bog‘la g‘iybatdin, ki muhri tavba bosilmay,

    Birodar, anglagil, har xonani omodasi dardur.



    Nazar qilma, ko‘zungni tikmagin taxti Faridung‘a,

    Agarchi munda rohat ko‘rsa ul mahsharda muztardur.



    Dema dunyo mani komimga obodon turar doim,

    Jahonni manzili obod bo‘lsa, oxir abtardur.



    Yetimligu g‘ariblik Mustafoni shavkati bo‘ldi,

    Bu dardga xo‘y qilg‘on ummati xosi payambardur.



    Ko‘zing borida qilgin sayr haftodu du millatni

    Bu g‘urbat shahriga har qaysi yo‘l bir tarbiyatgardur.



    Bo‘lurmu har nechuk noqis bu yo‘lni aslig‘a hamdam,

    Shu hamdamlik Abu Bakru Umar, Usmonu Haydardur.



    Har axyori jahonni majlisini garm bilmanglar,

    Ki zohir zinnat orodur, ba botin zulmparvardur.



    To‘kuldi Mabdayi nuri haqiqat joni Mashrabga,

    Ani har qatra obi sad bahoi havzi Kavsardur.


    


    * * *


    


    Dahonim talx, ko‘ngilda bag‘ayr az yodi rihlat yo‘q,

    Kimiki yodi rihlat qilmadi anga diyonat yo‘q.



    Adoshib yo‘lda qolg‘on it kabi sohibni axtargin,

    Biyoboni qazoda tashnalab o‘lg‘onda sharbat yo‘q.



    Ruju’ aslingga qilginki, umr bozori xunuk bo‘ldi,

    Ko‘zungni nuri ketgan so‘ngra say’ etmakka fursat yo‘q.



    Xudo chorlaydi, voy aftoda bandam, man sori kel deb,

    Haqiqat bir qadam yo‘l qoldiyu bizlarga himmat yo‘q.



    Jamoatdin tuzalgay har kamu kosi bu tolibni,

    Oxir vaqt bo‘ldi, yo‘liga kirsam ahli suhbat yo‘q.



    Agar sobitqadamsan yo‘lg‘a kir, vaqti safar bo‘ldi,

    Qiyomatni unutgan bandalarga nuri jannat yo‘q.



    Iymonni ravnaqini betaraddud xalq topolmaydur,

    Rasulga ummat ermas dilda chun vahmi qiyomat yo‘q.



    Birov farzand dog‘ida, birov mushtoqi dunyoda,

    G‘araz har dilga boqtim, hech vaqte bejarohat yo‘q.



    Misoli cho‘g‘dek, zinhor vayronalarda manzil tut,

    Bu yo‘lni karvoni ketdi, qolg‘onlarg‘a ibrat yo‘q.



    Ketar vaqtimda yo‘l ozdim, saranjomimni bilmayman,

    Bu masti bebizoatga namudori ibodat yo‘q.



    Mazallat xokini yuziga surgon ro‘siyo qulman,

    Bag‘ayr az ohu faryod aylamakdin o‘zga odat yo‘q.



    Oxir vaqtim na bo‘lg‘ay bu jahon zindonidin, ey shayx,

    Sarim tobutga yetgan vaqti ko‘zumga halovat yo‘q.



    Qo‘lungdin kelsa har xayrotini vaqtidin o‘tkarma,

    Dedi xayrul-bashar bu so‘zni bemehnatga rohat yo‘q.



    Jahon zindonig‘a har kimki keldi holi tang ermish,

    Bu boisdin qaerda rahguzardur, istiqomat yo‘q.



    Rivoji korni ablahga aytmang, aqli noqisdur,

    Haqiqat ahlig‘a mundin durust neku nasihat yo‘q.



    Ko‘tar andishalarni xotiringdin, ey jigarbandim,

    Qiyomat xavfini kim angladi umriga lazzat yo‘q.



    Tariqat yo‘lida Mashrabga tegdi Mabdayi nuri,

    Bu nisbatdin kimiki topmay o‘tti, anga davlat yo‘q.


    

    * * *


    


    Hama Arshu Zaminu Lavhi a’zam posboniman,

    Na tutdung otini man orifi jannatmakoniman.



    Na tahsindurki, panjam bog‘lasa haftod do‘zaxni,

    G‘ayimatman bu yo‘lda, toqi Arshni mehmoniman.



    Maqomi Qofi qudratdin «naziran kuntu kanzan»da,

    Va lekin joni olam mendadur, olamni joniman.



    Hamani roziqi manman, hamani sodiqi manman,

    Ketarda bandani oinai sham’i iymoniman.



    Umid etgil karam daryosidin, ey xastadil banda,

    Hamani voqifi ahvoliman, rozi nihoniman.



    Maloyiklar tasbehi, mukammallarni tavhidi,

    Hamani nomasida oyati sab’ ul-masoniman.



    Ulug‘ nomim erur Akbar, budur tasbehi payg‘ambar,

    Sari ojizlarnmga ro‘zi mahshar posboniman.



    Nigohdorandaman, har kimki shak etsa kuyar beshak,

    G‘afur keldi bir otim hamchunon shohi jahoniman.



    Vase’ davlat sanga berdim, Rasulni ummati qildim,

    Badu neki jahonni sinnasida dostoniman.



    Urar dargohga boshin xoh Fir’avn, xoh Namrudi,

    Bu yo‘lda kulli maxluqni murodi bo‘stoniman.



    Berib mo‘‘minga rahmatni, ochib kofirga shavkatni,

    Sochib har kimga ziynatni karamlik karvoniman.


    

    Na bo‘lg‘ay bandai xoki, ani nim javcha idroki,

    Bir otim keldi Sattor, homili yaxshi yomoniman.



    Musoni mahv etib Turga, osib Mansurni doriga,

    Shifo mandindur ranjurga, jahonni shodmoniman.



    Qaribman har zamone bandalarni holig‘a voqif,

    Ki mandin bo‘lmagin g‘ofil, Xudovandi jahoniman.



    Nido keldiki, ey Mashrab, talabdin uzma ummeding,

    Ochildi Mabdayi nuri haqiqat, nuqtadoniman.


    


    * * *


    


    Davr saning komingg‘a yurmasdurki, davron izlama,

    Sanki majnun bo‘lmasang, ko‘hu biyobon izlama.


    

    Suhbati har piriga bersang ayog‘iga yiqil,

    San u yo‘ldin dard talab qilg‘inu darmon izlama.



    Xok bo‘ldung, qobili shundog‘ makonsan, ey amin,

    Chun Xalildek jonni topshurgil, digar jon izlama.



    Chun zamirning sof bo‘lg‘on so‘ng, bilingay veku bad

    Xonai dilni supurmay sanki mexmon izlama.



    Kishti kori oxiratni zindasan dunyoda qil,

    Beibodat mahzi taqlid birla iymon izlama.


    

    Jomai taqvo ziyolikdur kiyolmas har xasis,

    Bu nigin qo‘lunga tegmaydur Sulaymon izlama.



    Xonavayronlar bilur aftodalarni holini,

    Sanki ranjur bo‘lmasang, ey ko‘r, Luqmon izlama.



    Zohiru botinda yakranglik kerak, ey oshno,

    San musibat to‘yidin zinhor domon izlama.


    

    Har kishini piri o‘z vaqtida Najmiddindur,

    Boyazidni vaqti o‘tti, piri Sufyon izlama.


    

    Uqbalar dushvor erur o‘ttuz ming yillik Sirot,

    Har qadamda tavba qil, bu yo‘lni oson izlama.


    

    Giryayi Yahiyoyi akmal ravnaqi diydor erur,

    Vaqti sadbargni bahor izlar, zimiston izlama.


    

    Sherlar bordurki, ohi yetti do‘zaxni buzar,

    San alarni koridin zinhor nuqson izlama.



    Yo‘l yurur bo‘lsang nihoyat yo‘q, sani umring qalil,

    Tavsani himmatga minmay san bu maydon izlama.


    

    Kimki o‘z aybini bildi ul yetar Rahmoniga,

    Diyda o‘z aybingga och, digarga nuqson izlama.



    Navha vaqti misli Dovud dard paydo qilmasang,

    Marhami asrori kull bo‘lmay suxandon izlama.



    Zindalik ogoh bo‘lmoqdur haqiqat yo‘lidin,

    Navhada monandi Nuh yo‘qsan, chu to‘fon izlama.



    Mabdayi nuri ilohiydur bu Mashrabni dili,

    Xizri vaqtni topmaguncha obi Xayvon izlama.


    


    * * *


    


    Oqilg‘an bo‘lsa yaxshidurki mardni ashki xunbori,

    Jahon bozoridin bozori bo‘lg‘on mardni bozori.


    


    Yetur shul kamliging, ozodalarni xoki poyi bo‘l,

    Shu gardan, xamlarini bordur mahsharda xaridori.



    Xalildek bo‘lsa dil ofat qo‘yar yuz shurishe paydo,

    Tasadduqi o‘shal komilki, hargiz yo‘qtur ozori.



    O‘zingdin pastni ko‘rsang, qil tavoze, bermagin ozor,

    Hamisha go‘shi dilga bu edi murshidni takrori.



    Aziz ul vaqtni domonini diydangga surtmangmi?

    Jahon xoli emasdur, bordur sad lak Xoja Ahrori.


    

    Talablik xalq Adhamdek urub shavkatlarin barham,

    Dilidin pok bo‘lg‘ay naxvatu nomus bila ori.


    

    Iymonlik qul tavozelik bo‘lur, odamni yaxshisi,

    Daraxtni gardanini xam qilur pur bo‘lsa chun bori.


    

    Yurutgin tobutimni, istiqomat qolmadi manda,

    Qani ul g‘avsi komillarki, hargiz yo‘qtur osori.


    

    Ulug‘ yo‘ldin qolur domoni davlatga yetushmay dast,

    Kimiki, bo‘lsa chun ammora sarkashni giriftori.


    

    Qazog‘a rozi bo‘lmoqkim, tariqi bandalik ermish,

    Bu yo‘lni g‘ofilig‘a yo‘qtur ma’lum nuriyu nori.



    Eshitting sham’ni oldiga san parvona bo‘lmangmi,

    Diling majmar sifat o‘rtanmasa topmangdur asrori.



    Ko‘zungni nuri ketmay, izla iymon to‘shasin tolib,

    Yiqilmasdin burun holo boshingga marg devori.



    Saranjomingni pir oldida qo‘ygin, pirdin ayrilma,

    Bu yo‘lda rahguzar xalqiga yaxshidur sabukbori.



    Nazarni dilg‘a qo‘y, dil hujrasini posboni bo‘l,

    Mabodo bo‘lmag‘ay oson ishing, bu yo‘lda dushvori.



    Agarchi gulshane ermam, ishq bog‘ini tikoniman,

    Chu bir gul xotiridin tarbiyatlar ko‘p topar xori,



    Fig‘onu nola qil, hech qolma zoru tazarrudin,

    Rahi ajz izlagan xalq, to qiyomat ko‘rmagay nori.



    Gumoni nek tolibg‘a sharofathoyi iymondur,

    Bu yo‘lda kam tutar ozodalarni dilda zangori.



    Haqiqat ahlini iymoni Mashrab, Mabdayi nuri

    Bu bahrni izlaganlarga yetushgay durri shahvori.


    


    * * *


    


    Bu yo‘lni tolibig‘a yaxshi rahnamo uchrar,

    Duo talab kishiga sohibi duo uchrar.


    

    Nazarni ilgari qo‘y, izla tavbafarmoni,

    Ko‘ygilni mulkiga shohi jahannamo uchrar.



    Yetur xotiri pokingga Haqni yodini,

    Xudo talab kishiga oxiri Xudo uchrar.


    

    Misoli Adhami vaqt saltanat tarkini qil,

    Tut himmatingni baland, qo‘lg‘a kimyo uchrar.



    Vafoni rasmini tut, bo‘lma xotir ozurda,

    Ko‘ngilni zangini ochgudek bir oshno uchrar.



    Bu yo‘lda berma qo‘lingdin Rasulni sunnatini,

    Shikasta ummatiga rohi Mustafo uchrar.



    Yetolmadim demagil, dev yo‘limni bog‘ladi deb,

    Kimiki dardiga shokir erur davo uchrar.



    Siynangni xoli et, ey, ahli dilni tobgan so‘ng,

    Tutar qulungni bu yo‘ldaki, bir oshno uchrar.



    Zamona xalqini ahdig‘a z’timod etmang,

    Durust fe’lu durust qavl goho-goho uchrar.



    Qo‘lungni solma bu yo‘l tang harmag‘oqiga,

    Hazarni yo‘lida bo‘l, neshi ajdaho uchrar.



    Muravvij hama davlat kishi bo‘lolmasdur,

    Jahonni to‘yini topganda zud azo uchrar.



    Gadoni xirmoniga dast urmagil, ey shoh,

    Ki nim dona topolmang, qo‘lingga koh uchrar.



    G‘ubor qilma dilingni jahonni kohishidin,

    Bu noshukurliging afzun bo‘lib balo uchrar.



    G‘ururu davlatu dunyoga bo‘lmagin mag‘rur,

    Samand bo‘lsa davandiga peshpo uchrar.



    Xuruji lashkari Shayton boshingga kelmay kel,

    Kimiki keldi bu dargohga, «rabbano» uchrar.



    Qabuli tavba omondur bu dev makridin,

    Bu yo‘lni rohraviga yaxshi peshvo uchrar.



    Azalni Mashrabisan izla Mabdayi nurdin,

    Bu bahri rahmat erur, durri bebaho uchrar.


    


    * * *


    


    Vase’ tut, emdi ulug‘roqdur Arshni maydoni,

    Bu yo‘lda martaba izlar chu qutbi rabboniy.



    G‘arib bog‘i vafodin chunon uzog‘ tushtung,

    G‘animat erdi sanga arzni nayistoni.



    Havo bila dilu joning bo‘lubtur purdard,

    Bu yo‘lni sayrini ko‘b qilki, yo‘qtur poyoni.



    Tanazzulot qaribdur ruju’ qil aslingga,

    Safarni ilgari qilmongmu o‘tdi davroni.



    Yitur bu donishu fazli, umed lutfiga qil,

    Iymonii ravnaqidur asli fayzi rabboniy.



    Dilingni vasvasai devidunga topshurma,

    Tavakkul ahliga uchrar axtari Sulaymoniy.



    Hazor murdayi ko‘mdungu ibrat olmayip,

    Dilingda xavfi iymon yo‘q nechuk musulmoni?



    Tasadduqiman o‘shal ruhki, qolibi bor,

    Hamani barham urub, Arshga qilsa javloni.



    Ishing ko‘paydi sani, zindalikda xo‘ qilding,

    Bahoring o‘tti, qarib keldi chun zimistoii.



    Soqol oqardi, hanuz tavba vaqti yo‘q dema sen

    Kimiki uyquda qoldi, qilur pushaymoni.



    Tavakkul ahli balodin hamisha xolidur,

    Rizotalab kishini joyi keldi rizvoni.



    Bu yo‘lda ganji qanoatni ganjga bermayman,

    Bu shahar taxtiga chiqqan qilur Sulaymoni.



    Faqiri ganj erur ango, amniyatlar ko‘b,

    Kishini qandidan afzaldur oshi yavg‘oni.



    Iymon halovatini izla, yig‘la Yahyodek

    Daraxt samarga yetar, bo‘lsa yilni boroni.



    Umid qilma bu ko‘tah nazarni himmatidin,

    Baxilni xonasidin xastadildur mehmoni.



    Hamani barham urubman manga diydori kerak,

    Vagarna donai gandumdur bog‘i rizvoni.



    Vafoni yo‘lini tut, hosili iymon tilagin,

    Bu kishtni tolibi keldi azalni dehqoni.



    Rumuzi jon talab et, mavji Mabdayi nurdin,

    Shikasta Mashrabisan izla durri paysoniy.


    


    * * *


    


    Namudungdur azaldin, kel qadam qo‘ygil baland bolo,

    Tuzotgin kishtiyi himmatni jo‘sh urmay turub daryo.



    Nazar himmatiga qilgin, g‘ayratengezi erur ishqing,

    Hijobi rohi rasmingdur bu yo‘lda bevafo dunyo.



    Saro-sargashtalikda xo‘y qil monandai Yusuf,

    Jahonni Shirini, boshingga tushgondur ulug‘ savdo,



    Nayistoni fanodin kimki bebarg bo‘ldi noqisdur,

    Vujuding mulknga hosil qil emdi maxzani kimyo.



    Chunon mustag‘raqn bo‘lgipki, olam tutmasun oting,

    Bashar mardud qilsunkim, malaklar aytsun «omanno».



    Haqiqat bog‘idin sarsabz kelgon bir shakarnay san,

    Kamarbandi belingga bog‘lamangmi, «urvatul vusqo».


    

    Nabiyni keynidin solor mardsan, zud qadam qo‘ygil,

    Karimga ummat arzin toki qilgay «shoh av adno».


    

    Salohi kori mo‘‘minlarni ul shoyad baxayr etgay,

    Chiqargan maxzani asroridin chun gavhari yakto.


    

    Qo‘yub boshig‘a Haq o‘z lutfidin toji «lavlokni»,

    Habibin gardidin bo‘ldi munavvar «qoba qavsayno».



    Hidoyat qilgani yo‘l boshlasun ul zoti bechunga,

    Sochib ummatga rahmat, ul shahi avrangi moavho.


    

    Maloyik girdida saf-saf, hama muhtoji na’layni,

    Shifo izlab talabda Dovudu Isovu ham Muso.


    !


    Berib har qaysi payg‘ambarga lutfi xo‘bidin xil’at,

    Bo‘lib xodim o‘shal dargohda ham Yuvsha’ bila Yahyo.



    Ochib rizvon darini, ummatiga mulk etib taqsim,

    Hamani xotirin xursand etib, bog‘ishladi ma’vo.


    

    O‘shandog‘ olihimmat sheridilni ummatudirmiz,

    Haqiqat bog‘idin olamda digar bo‘lmadi paydo.



    Duoi sidqu ixlosu niyozu rohi ojizlik,

    Tilida zikri ummat, dilda «Subhonallazi isro».


    

    Hama sarmoyayi iymon u shahpi himmatidindur,

    Vagarna habbaga arzimas «dunyovu mofiho».


    

    Tili Haqni kalomiga munavvar onqadar shomil,

    «Alam nashrah» tarozu ro‘zgori surai «Toho».


    

    Shafoat vaqtida Mashrabga to‘kkin Mabdayi nuri

    Tarozui amalni vazn qilg‘on vaqtida fardo.


    


    * * *


    


    Jahonda shodmoni izlama xo‘ aylagin g‘amga,

    Nazar qilmoq kerak har lahza kori motaqaddamga.



    Nazar qilmangmi oxir kori Barsiso nechuk bo‘ldi,

    Topib xalqiga dushman, shayxni yetkurdi jahannamga.



    Na kohishlarni ko‘rdi mulki firdavsga Safiulloh,

    Zarar yetkurdi dushman oxiri boboi Odamga.



    Malomat asli pokdomonlargadur, tashvish ko‘b qilma,

    Na bo‘htonlarni toqti xalq shundog‘ pok Maryamga.



    Yiqilg‘on bomni taxtida o‘lturmoq xato ermish,

    Agar mardsan ta’assuf ayla ul Ibrohim Adhamga.


    

    Kajiyi gardaning sarmoyayi iymoni komildur,

    Nuzuli rahmat ermish lutfi Haqdin gardani xamga.


    

    Maqomi ofiyat mahmud, Mashrab, Mabdayi nuri,

    Iloho, manga ham yetkuru ham xalqi bu olamga.


    


    * * *


    

    Aduni qonini to‘kmakka hamchun tig‘i burro bo‘l,

    Rafiqi badzabondin, ey birodar, dast ko‘tah bo‘l.



    Kimidin tegsa osoyish, ani boshidin aylangin,

    Yomonni zahmatin tortguncha bir manzilda pinhon bo‘l.



    Sareki, bo‘lsa gardankashligi andin umid etma,

    Falokatxonadin qoq domaning misli shahansho bo‘l.


    

    Xudodin himmati izlab, takabbur uyini buzgin,

    Haqiqat osmoniga hamnishini ruhi Iso bo‘l.


    

    Kelib oldimga dushman, kunda ming ta’zim qilsun deb,

    Agar ko‘ngulga bordur bu rumuzlar, ahli taqvo bo‘l.


    

    Fano birla baqoni o‘rtasida manzil aylabsan,

    Bu yo‘lda rahguzarsan, forig‘i dunyovu uqbo bo‘l.



    Zamona tang-tang deb, tashlama dastingni, ey tolib,

    Muhammad peshpo urdi, sanam kel, xasmi dunyo bo‘l.


    

    Dumi moreni har kim qo‘lga oldi, chaqmayin qo‘ymas,

    Tila diydorini san, muntaziri yaxshi hamroh bo‘l.


    

    Dili sho‘rida Mashrab selgohi Mabdayi nuri

    Sanam gavhar talabsan, hamchu mallohi shu daryo bo‘l.


    


    * * *


    


    Takabbur ahlini boshiga zahrolud xanjar bo‘l,

    Qaerda reshi badomos ko‘rsang, anga nashtar bo‘l.



    Kimiki, bo‘ldi chun pomoli dushman, dastini tutgin,

    Xudo yisbatni bersa, xastalarga tarbiyatgar bo‘l,



    Xasu xoshok domoningga ergashsa uzub tashla,

    Ta’alluq reshasin uz, tobe’i shar’i payambar bo‘l.



    Dedi Haq «innamo amvolukum, avlodukum fitna»,

    Bularni borini gardanga olma misli Haydar bo‘l.



    Qaerdin bo‘yi dard kelsa, yugur chandonki, holing bor,

    Yo‘lungda sherdil xalq uchrasa oldida chokar bo‘l.



    Iymonni dushmanidur nangu nomus, ey jigarbandim,

    Bulardin mosuvo bo‘lginu piri haft kishvar bo‘l.



    Agar siynangda darding bor, mahramlarga dard aytgil,


    Firoqi yaxshi ulfat yod qil, kuygan bir axgar bo‘l.


    

    Suroxi bor jahonni, kavlama tahtiga yetmongdur,

    Qaerda ko‘hna go‘ristonni ko‘rsang diydasi tar bo‘l.



    Karam daryosidin Mashrabga yog‘di Mabdayi nuri

    Yetushti sanga tolib, posboni yaxshi gavhar bo‘l.


    

  

